
Rakyat Singapura dan Penduduk
Tetap (PR) yang berminat melanjut-
kan pengajian di Universiti Teknolo-
giNanyang (NTU) akandapatmene-
rima subsidi $5,000 bagi program
sarjana berasaskan kerja kursus mu-
lai 2024.
Program sedemikian direka un-

tuk lulusan universiti yang ingin me-
ningkatkan pengetahuanmereka da-
lam pengkhususan yang terpilih me-
lalui kursus dan elektif.
Mereka yang layak mendapat

bantuan kewangan boleh menerima
subsidi sehingga $10,000.
Subsidi sekali sahaja itu layak un-

tuk kedua-dua program sambilan
dan sepenuh masa, yang biasanya
berlangsung selama satu hingga dua
tahun.
Selain itu, semua alumni NTU –

tanpa mengira kewarganegaraan –
juga akan menerima rebat yuran pe-
ngajian sebanyak 10 peratus apabila
mereka mendaftar dalam program
ini.
Lebih 5,200 pelajar dijangka me-

raih manfaat daripada langkah so-
kongan kewangan ini, yang merupa-
kan sebahagian daripada usaha uni-

versiti untukmenjadikanpendidikan
pos siswazah lebih mudah diakses.
Presiden NTU, Encik Ho Teck

Hua, berkata pada Sabtu: “Subsidi
baru ini berfungsi sebagai insentif
tambahan, menjadikan pembelajar-
an sepanjanghayat diNTU lebihmu-
dah diakses oleh semuawarga Singa-
pura dan penduduk tetap, dan kepa-
da alumni kami.”
Majoriti program kerja kursus le-

pasan ijazah di universiti autonomi
tidakdibiayaiolehKementerianPen-
didikan (MOE),berbanding program
yang berasaskan penyelidikan, yang
mendapat pembiayaan pemerintah.
NTU mempunyai sejumlah 95

programsarjanamengikutkursus,88
daripadanya dibiayai sendiri.
Kos program sedemikian diang-

garkan antara $32,000 dengan
$124,000.
Encik Marcus Chan, 28 tahun,

yang lulus dari NTU pada 2020 de-
ngan ijazahsarjanamudakejurutera-
an kimia, berkata: “Subsidinya agak
besar dan program sarjana menjadi
pilihan yang lebih berdayamaju dari
segi kewangan.”
Beliau mahu melanjutkan penga-

jian dalam bidang teknologi, ke-
mungkinan dalam bidang teknologi
kewangan (fintech) atau kecerdasan
buatan (AI), dan merancang memo-
hon program sarjana dalam tempoh
satu hingga dua tahun akan datang.
Jurutera algoritma dalam firma

pemula atau start-up menerima sijil
siswazah dalam keperluan fintech
daripada NTU selepas menjalani
kursus selama tiga bulan.
“Industri kami agak berdaya sa-

ing, jadi bukan sesuatu yang luar bia-
sa untukmemiliki ijazah sarjanamu-
da. Mempunyai sarjana akan mem-
bantu anda agar lebih menonjol,”
kata beliau.
“Ijazah sarjana muda mengajar

anda perkara asas, dan anda perlu
mengambil banyak kursus yang
mungkin tidakberkaitan secara lang-
sung dengan minat anda, tetapi pro-
gram sarjana agak khusus, jadi anda
boleh benar-benar fokus pada apa
yang ingin anda pelajari.
“Ia juga penting untuk mengikuti

perkembangan baru, seperti dalam
AI, di mana keadaan berubah de-
ngan begitu pantas,” tambahnya.

Subsidi $5,000 bagi
beberapa program
sarjanaNTU, diskaun
10%untuk alumni

